
CCBZytig

Kuum isch d Atelier Yyweihig dure gsi, het die flyssigschti Atelierbsuecherin - unseri Alti Garde 
- s neue Atelier scho in Beschlag gno und mit de Vorbereitige für d Fasnacht agfange. Die Jungi 
Garde het gli nochezooge und mittlerwyle sehts au bim Stamm so us, ass ob mr nid mit bemoolte 
Gsichter mien umelauffe. Usser de Larve sin im Atelier ändi letscht Joor au die neue, vom Tobi 
gmoolte, Kopfladäärnli im Zentrum gstande. Gmoolt het är si bi sich dehei, aber dermit si denn 
au bi schlächterem Wätter schön bliibe, hän si im Atelier no miesse laggiert und schlussändlig 
zämegschrubbt wärde. Während d Junggardischte im Herbscht ihre traditionelle Mässbummel 
duregfiehrt und e baar Wuche spöter iir vyylsyttige Sortimänt am Wiehnachtsmärt in Binnige 
under d Lüt brocht hän, het sich dr Stamm und die Alti Garde mit eme gmietlige Fondueobe uf 
d Wiehnacht yygstimmt. Afangs Joor ischs denn mit em Gluggerli wytergange, wo die Junge mit 
divärse Uftritt ihres Könne unter Bewiis gstellt hän. E baar ganz Muetigi hän sich denn sogar no uf 

d Offizellebühni getraut – 
Chapeau! Für die räscht-
ligi Vorfasnachtszyt, Mar-
schiebige und suschtige  
Fasnachtsvorbereitige 
wünsch y euch ganz vyyl 
Spass und hoff druff, dass 
dr bitterkalti Winter sich 
ändgültig zruggzoge het, 
d Sunne sich wider vo iirer 
beschte Syte zeigt und un-
seri wunderschöne neue 
Kopfladärnli am 6. März 
nid grad als erschts e Du-
schi griege. 

Steffi

Mitem neue Joor ziet au dr Stamm in unser neu Atelier i. Noch dr Ussnaam vom letschte Joor, 
wo dr Stamm scho im Septämber hesch gsee Larve mache, simmer in däm Joor wider bim alte 
Rhythmus: Die Alti Garde isch fertig und dr Stamm 
fot grad erscht a. Nochdäm die Alti Grade mit de 
eigene Larve fertig isch gsi, het si sich liebevoll um 
Schuelkinder usem Birseck kümmeret. Ich hoff, ass 
die Tradition, ass Jungi mit dr Alte Garde könne 
Larve mache, no lang so wird witerbesto.
Die flissige Atelierbsuecher häns sicher scho gsee. 
In däm Joor loont sich dr Bsuech vom Larveate-
lier useme ganz bsundere Grund. Me ka dört em 
Latärnekünschtler vom Stamm, em Markus Stöck-
li, über d Schultere luege und gsee, wie d Latär-
ne vom Stamm entstoot. Ich dängg, me nimmt d 
Latärne an dr Fasnacht nomoll ganz anders woor, 
wenn me gse het, wie sone Wärk gmoolt worde 
isch. Im Bezug uf Latärnebilder het die Alti Gar-
de dur dr Herbscht e riise Aarbet gläischtet und 
alli vorhandene Latärnebilder, es sin mee als 150 
Stügg, uffgrollt, sortiert, gföttelet und katalogi-
siert. Die ältischte Latärnebilder sin über 60 Joor alt. Somit bsitzt dr CCB e ganz beachtligi 
Kunschtsammlig.
 
Bim Läse vo dere Zytig und de no bevorstehende Fasnachtsvorbereitige wünsch ich euch viil 
Spass. 

Dr Obmaa 

Editorial Riehen, Januar 2017

Fasnacht 2017   
Treffpunkte und Routenplan 

 

 

Sonntag, 5. März 2017 
 

ab 17.45 Uhr Wir bewundern das Werk von Markus Stöckli und das der Jungen Garde und Alten Garde.  
Laternen-Apéro im Kleinen Klingental. 

 
18.30 Uhr Im Anschluss an die Junge Garde marschieren wir über die Mittlere Brücke ins Grossbasel. 
 
Ca. 19.45 Uhr Abtreten vor dem CCB Keller – anschliessend gemütliches Abendessen im CCB-Keller.  

Achtung: Anmeldung ERFORDERLICH…(Es gibt heissen Fleischkäse mit Kartoffelsalat). 
  

Montag, 6. März 2017 
 

ab 02.30 Uhr Die Brasserie Steiger im Hotel Basel ist geöffnet. Bitte Hoteleingang benutzen! 
 

04.00 Uhr „Achtung:  Morgestraich, vorwärts, Maarsch!“ 
Abmarsch von der Münzgasse (beim Brunnen am Rümelinsplatz) Richtung Barfi. Die ersten 
beiden Runden wollen wir gemeinsam mit unserer Alten und Jungen Garde so richtig ge-
niessen. Wir drehen, wenn wir nicht im Stau stecken bleiben, eine Zusatzrunde von der 
Streitgasse über die Freie Strasse / Pfluggasse / Weisse Gasse in die Streitgasse. Ca. 04.30 
Uhr: 1. Halt. 

 
Wir gässeln und geniessen den Morgestraich. Morgenessen in den Pausen individuell. 
 

Ca. 07.00 Uhr Laterne bleibt beim Hotel Basel. 
 
08.00 Uhr Der Stamm ist ab ca. 7.30h im Sperber (HoBa) und trifft anschliessend die Alte Garde. Ab-

marsch mit Alter Garde ca. 8.00h vor Stadthauscafé in Richtung Brauner Mutz – Wäre toll, 
wenn noch ganz viele CCBler mit dabei sind! Anschliessendes Gässeln in der Innenstadt bis 
zum Umfallen. 

 
13.45 Uhr Treffpunkt zum Cortège Eisengasse / Ecke Marktplatz (vor Globus unter Galerie).  

Da wir gleich zu Beginn das erste Comité passieren werden - bitte pünktlich erscheinen! 
 
Punkt 14.10 Uhr Abmarsch Richtung Mittlere Brücke (innere Route, beim Punkt 82) 
 
ca. 14.45 Uhr 1. Halt vor Restaurant Rheinfelderhof. 
 
ca. 16.15 Uhr 2. Halt  Riehentorstübli  
 
ca. 17.15 Uhr 3. Freie Strasse  
 
ca. 18.10 Uhr Eintreffen im Restaurant Grace zum Nachtessen. Um Punkt 19.00 Uhr wird serviert. 
 
ca. 20.15 Uhr pünktlicher Abmarsch vor dem Restaurant Grace in der Elisabethenstrasse. 
 

Wir gässeln mit der Laterne nach Angaben des Zugschefs und geben spätestens um 24.00 
Uhr die Laterne auf dem Münsterplatz ab.  

 
02.00 Uhr Offizieller Schluss vor dem Hotel Basel. 

Dienstag, 7. März 2017 
 
14.15 Uhr CCB-Kinderziigli und allergattig Lyt. Besammlung vor dem Parkhaus Storchen (Kiosk). 
 
14.30 Uhr Abmarsch Richtung Rosshof. 
 
ca. 15.45 Uhr Abmarsch vom Rosshof Richtung Münsterplatz. 
 
ca. 17.00 Uhr Abmarsch vor Haupteingang Münster Richtung Hotel Basel. 
 
ca. 17.45 Uhr Schluss vor dem Hotel Basel. 

 

Mittwoch, 8. März 2017 
 
13.10 Uhr Treffpunkt am Ende der Wettsteinbrücke im Kleinbasel. Bitte pünktlich erscheinen! 
 
Punkt 13.30 Uhr Abmarsch  Richtung Kleinbasel (äussere Route, beim Punkt Nr. 39). 
 
ca. 14.00 Uhr 1. Halt Ecke Clarastrasse / Hammerstrasse. 
 

ca. 15.00 Uhr 2. Halt Webergasse  
 

ca. 16.15 Uhr 3. Halt beim Brunnen auf dem Rümelinsplatz (beim Hotel Basel) 
CCB-Apéro für die Eltern der Jungen Garde, Aktiven und Passiven des Stammvereins und 
der Alten Garde. Der Stammverein bedankt sich mit einem Ständeli, bevor es weiter geht 
ca. um 16.45... 

 

ca. 17.15 Uhr evtl. 4. Halt in der Stänzlergasse (Rest. Tibits). 
 
 

ca. 18.10 Uhr Eintreffen im Restaurant Grace zum Nachtessen. Um Punkt 19.00 Uhr wird serviert. 
 

20.30 Uhr Abmarsch vor dem Restaurant Grace Richtung Barfüsserkirche. 
 

Wir treffen die Alte Garde und die Junge Garde bei der Barfüsserkirche. 
 
21.15 Uhr Abmarsch (Barfüsserkirche) des ganzen CCB (Stamm, Alte Garde und Junge Garde) Rich-

tung Freie Strasse – Marktplatz. 
 

ca. 22.00 Uhr Halt vor dem  Hotel Drei König. 
Göttihalt: Der Stamm ladet die Jüngsten zu einem Umtrunk ein, die Alte Garde ist ebenfalls 
mit von der Partie – so hat man Gelegenheit, diesen vielleicht sogar mit seinem Enkel zu 
verbringen... oder Sohn... oder Götti... oder.... 

 

ca. 23.00 Uhr Der Stamm unddie Junge Garde laufen zusammen noch eine Runde weiter – ins Ungewis-
se...(Eltern, die ihre Sprösslinge begleiten wollen, sind eingeladen, die „Nachhut“ zu bil-
den...) 

 

Anschliessend: Der Stamm gässelt weiter nach Angaben des Zugchefs. 
 
 

Punkt 04.00 Uhr Ändstraich oben am Spalenberg. Der Tambourmajor steht genau beim Brunnen!  
Anschliessend Frühstück im Hotel Basel im „Lisettli-Stübli“ – Achtung: Anmeldung 
ERFORDERLICH!! (Es gibt ein leckeres MEGA-Frühstück für CHF 27.00) 

 
 

 
I winsch allne e heerligi Fasnacht 2017! 
 
Eure Obmaa 
Marco Baumann 

Mässblausch
Die Jungi Garde unterschtützt d Herbschtmäss

Es war genau 10 vor 6 am Abend und wir standen im 
Stau. Ich dachte echt nette Wörter!!! Um 6:00 wa-
ren wir im Parkhaus «Steine». 
Um 5 nach 6 rannten wir aus 
dem Parkhaus am Schulhaus 
Kohlenberg vorbei, die Trep-
pe runter zum Barfüsserplatz 
hinter der Barfüsserkirche 
hindurch 
und hin-
auf zum 

Münsterplatz. Es standen noch alle aus der Jungen 
Garde da: Glück gehabt! Als wir kamen wurden gerade die Jetons 
für die «Butschautelli» verteilt. Ich konnte gerade noch zwei ergattern 
und in das Butschauteli einsteigen, als es auch schon los ging. Da-
nach gingen wir auf die Snow Dream, die im Gegen- satz zu früher einen 
halben Looping machte. Sehr viele kreischten echt laut und es war ver-

wunderlich, dass sie nachher überhaupt noch normal spre-
chen konnten! Danach brauchte es einige Überredungskunst, 
unsere Begleiter davon zu überzeugen, dass wir noch auf die 
«Swing up» konnten. Es klappte dann doch noch und nach einer 
tollen Fahrt spazierten wir gemeinsam zum Barfüsserplatz. Da 

ging es auf eine Bahn, wo an den Bügeln 
stand ACHTUNG QUETSCHGEFAHR! Und 
eine Hand abgebildet! Zum Glück wurde 
keine Hand eingequetscht, dafür haben 

wir sehr viel und sehr laut geschrien und wahrscheinlich haben wir 
gute Werbung für diese Bahn gemacht mit unserem Geschrei! 
Danach ging es in den Cli- quen-Keller wo wir mit Hotdogs verpflegt 
wurden und unser neues Sujet erfahren haben. Es war super, vielen 
Dank!

Wiehnachtsmäärt
E Stand in Binnige

Au im 2016 isch die Jungi Garde am Wiehnachts-
märt in Binnige mit eme Stand verträtte gsi. 
Schläggmüüler sin voll uf ihri Köschte ko! S het 
u.a. erschtklassigi Zöpf, feini Chrischtstölle und 
e traumhafti Gutziuswahl gä!
E riisigs Danggschön an alli gaine und grosse 
Käufer- und Verkäuferinne und nodüerlig au an 
d Produzänte und Hälfer!

Nora

Mir hän uns am 14. Januar am 14:15 im 
Quba troffe. Z`erscht hän mir uns alli 
iigspielt und s nochär no biz am Dög-
gelikaschte lustig gha. Noch und noch 
sin denne au d`Eltere und Zueschauer 
ko und hän ihres Plätzli gfunde. 
Scho bald hets mit em Saggado als Er-

öffnigsmarsch agfange und s Programm het könne 
starte. Alli Zueschauer sin mit z`Trinke usgstattet gsi und 
es isch mit dr Ainzelkonkurränz wittergange. Dört isch 
als einzige Tambour de Clemens gstartet. Bi de Pfyffer 
sins d`Jael und d`Jasmin gsi. Bi dr Gruppekonkurränz sin mehreri Gruppe 
ufträtte, mit und ohni Unterstützig usem Stamm.
S`Buffet isch eröffnet worde und alli hän s Ässe gnosse. S`Dessert dörf 
natürlich au nid fähle. Es het Kueche, Crème und und ganz vieli köstlichi 
Kleinigkeite gä. Nach dere einehalbstündige Pause isch es mit em Basler 
Marsch vom Spiel wittergange. Bim Arabi hän mir denn no Unterstützig 
vo de Binggis kriegt.
Bi de Rangverkündigunge isch dr Clemens, ganz unerwartet, zum Drum-

melkönig und d`Jasmin zur Pfyfferkönigin 
kührt worde. Mir sin ganz stolz uf unseri 
Binggis wo e super Uftritt gmacht hän!
Drnoch sin die zwei beschte Gruppe no-
mol ufträtte. In dr Kategorie „ die Originellschte“ hän „ keine 
Feier ohne Meier“ gwunne und bi de Beschte d Tambouregrup-

pe mit dr Nora, Aline, Bénédicte, Tamara und em Matthjis. 
Es isch mit em Rahmestiggli „dört äne am Bärgli“ witter-
gange. Nachere zweite Pause isch dr Stamm zerscht mit em 
Calvados vo de Pfyffer ufträtte. Drnoch hän sie zämme dr 
Wettstai-Marsch gspielt und d`Tamboure hän no d Retraite 
drummlet. Alli drey Märsch 
hän uns sehr gfalle. Mit 
emene wittere Rahmestiggli 
„d Bärggschicht vo Basel“ is-
chs im Programm wittergan-

ge und scho het d Pfyf-
fergruppe Ridicule ihre 
Uftritt mit em Iredulpf 
und em Luftschlössli 
gha. Als Überraschig 
isch no e lustigs Rahmes-
tiggli vonere Dame ko.
Als krönende Abschluss vo 
däm wunderbare Nomidag 
het dr Markus Heiniger am 
Piano „und dr Mond rollt 

Gluggerli
E Vorfasnächtligi Nomidag mit abwägsligriichem Obeprogramm

Dis Joor isch die Jung Garde gross am Offizielle Bryysdrummle 
und –Pfyffe vrträtte gsi. 
Am Donnschtig zoobe sin im Ainzel d Jael Eggli, Piera Hug und 
Jasmin Rodic gstartet. Au wenn s nit ins Final glängt het uf d Plat-
zierig 8. Piera Hug, 9. Jasmin Rodic, 11. Jael Eggli sin mr alli stolz und 
gratuliere euch härzlig. 
Aber nume in dr Ainzelkonkurränz z starte isch däne Ladies scho biz z langwilig 
worde, also hän si sich no Versterkig gholt und sin zämme mit dr Marica und Sinja 
Hug als Pfyffergrubbe uf d Bühni und hän mit em Whiskey e super 10. Platz gmacht, nei, 
s isch imfall nit dr letscht Platz worde! 
Nochem Uftritt sin si sofort übere ins Volkshuus düst, dört sin si vo unserne 3 Dambourinne 
Nora, Bénédicte und Aline in Empfang gno worde und mit voller Frauekraft mit em Dudelsagg 
nomol als gmischti Gruppe uf d Bühni gstande. S isch zwar dr 9. Platz worde, aber vrgässe wird 
me die Gruppe nie, si sin nämligg die Einzige gsi, wo verkeert uf dr Bühni gstande sin. (Drum 
sin si au nit witer koo, d Dambourejury het d Pfyffer gwärtet und d Pfyfferjury d Damboure...) 
Ohni Finalplatz aber richtig zfriide mit sonere solide Leischtig ganz cool mol schnäll uf dr Bühni 
abgliferet ohni, dass vorhär grossartig güebt worde isch - getraut sich au nit jede – sin mr sehr 
glücklig und stolz uf euch. 
Y gratulier euch allne vo Härze zu euerne Platzierige und finds lessig, dass ihr sone Muet zeiget 
und uf die grossi Bühni stöönd.

Offiziells
Die Jungi Garde isch am Start

übere Blaue“ gspielt und drzue 
gsunge. Es isch e unterhaltsa-
me und gmietlige Oobig gsi,, 
wo mir uns gärn zrugg dien er-
innere.

Nadine

Bénédicte, Jasmin, Tamara

1 

Central Club Basel 
Junge Garde 1934 
Nadine Mühlemann 

Gundeldinger- 
strasse 341 

CH-4053 Basel 
Mobile +41 79 426 15 70 

E-Mail info@ccbjungigarde.ch 
Website www.ccbjungigarde.ch  

 

Fasnacht 2017 CCB Junge Garde – Programm 

Sonntag 05. März 2017 

 Ladärne-Apéro und -Yypfyffe 

17 45 Besammlung beim „kleinen Klingental“. PfeiferInnen, Piccolo nicht vergessen. 

Wir bewundern die Laternen zusammen mit dem Stammverein und der Alten Garde 
bei einem Apéro. Dort wird auch die Plakettenprovision vom Kassier ausbezahlt. 

18 25 Wir pfeifen die Laterne über die Mittlere Rheinbrücke vor das Hotel Basel. 

18 45 Offizieller Schluss vor dem CCB Keller auf der Lyss. Wer Lust hat: Abendessen im CCB 
Keller (auf vorgängige Anmeldung per Doodle). 

Montag 06. März 2017 

 Morgestraich 

3 30 Besammlung beim Brunnen auf dem Rümelinsplatz. Nicht im Zugskostüm! 

4 00 Morgestraich Vorwärts Marsch. 

Wir marschieren mit dem Stammverein und der Alten Garde über den Rümelinsplatz, 
durch die Falknerstrasse in die Streitgasse. 

ca. 4 30 Halt in der Streitgasse. Dann machen wir nochmals eine Runde mit dem Stammver-
ein und der Alten Garde. 

ca. 6 30 Abtreten Offizieller Schluss vor dem CCB Keller auf der Lyss. 

 Cortège 

13 50 Besammlung im Zugskostüm vor dem Globus in der Eisengasse. 

14 10 Abmarsch Richtung Mittlere Rheinbrücke / Kleinbasel. 

ca. 14 50 1. Halt beim Riehenring (Swissôtel, Messe Basel). 

15 10 Abmarsch Richtung Wettsteinplatz. 

ca. 16 10 2. Halt beim Kunstmuseum. 

16 40 Abmarsch Richtung Barfüsserplatz. 

ca. 17 10 3. Halt beim Marktplatz. 

17 40 Abmarsch und Gässle durch die Innerstadt. 

18 30 Nachtessen im CCB Keller. 

19 45 Abmarsch beim CCB Keller zum Gässle. 

20 30 Treffen mit anderen Jungen Garden bei der Schifflände zu einer gemeinsamen Run-
de. 

22 00 Offizieller Schluss Offizieller Schluss vor dem CCB Keller auf der Lyss. 

 Fasnacht 2017 CCB Junge Garde – Programm 

 

2 

Central Club Basel 
Junge Garde 1934 
Nadine Mühlemann 

Gundeldinger- 
strasse 341 

CH-4053 Basel 
Mobile +41 79 426 15 70 

E-Mail info@ccbjungigarde.ch 
Website www.ccbjungigarde.ch  

 

Dienstag, 07. März 2017 

Zystigszügli für alle Tambouren/innen, Pfeifer/innen, Vorträbler/innen, Eltern und Geschwisterte. Es 
sind alle herzlich eingeladen. 

14 15 Besammlung vor dem Storchen-Parking (beim Kiosk), Schifflände. 

14 30 Abmarsch Richtung Rosshof. 

ca. 15 45 Abmarsch im Rosshof Richtung Münsterplatz (Rollerhof / Ecke Schlüsselberg). 

ca. 17 00 Abmarsch Münsterplatz (Rollerhof / Ecke Schlüsselberg) Richtung Hotel Basel. 

ca. 17 45 Schluss vor dem Hotel Basel. 

Mittwoch, 08. März 2017 

 Cortège 

13 10 Besammlung Ende/auf der Wettsteinbrücke im Kleinbasel, zusammen mit dem 
Stammverein. 

13 30 Abmarsch vor dem Stammverein Richtung Messe Basel. 

ca. 14 00 1. Halt Ecke Clarastrasse / Hammerstrasse. 

14 50 Abmarsch durch die Clarastrasse Richtung Claraplatz – Webergasse – Schifflände. 

ca. 15 15 2. Halt vor dem Hotel Drei König. 

15 45 Abmarsch Richtung Marktplatz. 

16 15 CCB-Apéro beim Brunnen auf dem Rümelins-Platz. 
Allen CCBlerinnen und CCBlern – inkl. Eltern der Jungen Garde und Passivmitglieder – 

wird hier ein Apéro offeriert. 
Wir marschieren unmittelbar vor dem Stammverein und der Alten Garde weiter. 

ca. 17 15 3. Halt in der Sternengasse. 

17 45 Abmarsch durch die Freie Strasse – Marktplatz. 

18 30 Nachtessen im CCB Keller. 

20 00 Abmarsch beim CCB Keller zum Gässle. 

21 00 Treffen mit dem Stammverein und der Alten Garde vor der Barfüsserkirche zum ge-
meinsamen CCB-Monstermarsch. 

21 15 CCB-Monstermarsch durch die Freie Strasse – Marktplatz – Schifflände. 

ca. 22 00 Gemeinsamer Halt mit dem Stammverein vor dem Hotel 3 König. Der Stamm geht 
mit euch etwas trinken. Schnappt euch einfach irgendjemanden vom Stamm. Dann 
werdet ihr eingeladen! 

23 00 Abmarsch. Wir freuen uns auf viele Eltern, die hinterherlaufen. 

ca. 23 30 Halt oben am Spalenberg (beim Brunnen). Wir verabschieden den Stammverein und 
starten alleine auf unsere letzte Runde. 

24 00 Offizieller Schluss vor dem CCB Keller auf der Lyss. 

„Willkomme z Basel“, so lautet das Sujet der Alten Garde 
2017. Unser diesjähriger Zug stelle dar, was ein Neuan-

kömmling wahrnehme, wer er in 
Basel eintrifft (dabei sind wir ja mindestens bei den Zürchern froh, 
wenn sie gerade wieder gehen – alt und  dumm, aber immer wieder 
gut). Es erwarte ihn eine Mischung von Clochards, geschäftlich Ab-
gehobenen und Uniformierten der Heilsarmee…
D Johresfyyr 2017 begann also traditionsgemäss im Keller und mit 
einer Modeschau. Zu den obgenannten Figuren wird sich noch Tam-

bourmajor Heinz gesellen, er ist Mutter Theresa, was man in 
den Uebungen nicht immer merkt, wenn er uns nicht gerade 
barmherzig von Marsch zu Marsch peitscht. Selbst Model, 
wurde ich von Anfang an Teil der Diskussion, die diesen Abend 
prägen sollte: Wer wurde warum von wem für welche Rolle 
ausgewählt? Sujetobmaa Willy und seine Crew entschieden 

sich, diese Aspekte für sich zu behalten. Die Folge davon ist, dass ein Grossteil 
der Mitglieder der Alten Garde sich nun unter Zuhilfenahme ihrer lebensbeglei-
tenden Psycholo- gen mit ihrer Selbstfindung auseinandersetzen.
Nach Modeschau und Apéro (am Büffet wie immer Peter, ganz härzlige Dangg!) verschob sich 
der in Grippezeiten leicht dezimierte Tross in den Spärber. Wer nicht sicher ist, ob man in Basel 
willkommen ist, dem sei gesagt: Im Spärber bist du es auf jeden Fall! Ambiance, Gastlichkeit 
und Essen stimmten hier einmal mehr, es war ein Genuss. In seiner präsidialen Rede über-
raschte uns President Walti mit der Breaking News, dass er mit den beiden Frühpensionierten 
Fedscher Roderer und Barack Obama in Verhandlungen sei als Zeedelverdailer bei uns. Ursi 
würde ihnen dann den Marsch nicht blasen, aber zeigen. Als wir alle begannen, uns richtig zu 
freuen, offenbarte Walti, dass er uns ein unwahres Gerücht aufgetischt 
habe, um uns zu zeigen, dass die postfaktische Welt, in der wir leben, 
eben nicht mehr mit Fakten, sondern nur noch mit Lügen zu tun habe. Da 
hatte mein Handy schon geklingelt: Marcel, der trainingsmässig an diesem 
Abend bereits in der Sahara weilte und dort die Liveschaltung aus dem 
Spärber mitverfolgte, kündigte an, unverzüglich nach Basel zurückzu-
kehren und doch mit uns Fasnacht zu machen, zumindest wenn es uns 
Modeln gelänge, die für diesen Abend mit uns zusammen engagierte 
Claudia Schiffer bis zur Fasnacht warm zu behalten! 

Weiter ging’s dann mit einer Soloeinlage ei-
nes Klarinettisten, der angesichts der angeregt 
diskutierten Themen des Abends einen etwas 
schweren Stand hatte, aber sein Instrument 
wunderbar beherrscht. Nach dem 
Dessert begann sich der Kreis lang-
sam zu lichten und zurück bleibt 
die Erinnerung an einen weiteren 
schönen Abend im munteren und 
freundschaftlichen Kreis der Alten 
Garde.

Jooresfyyr
Willkomme im Spärber!

One of the Business Men

Die Alti Garde in dr Zytig
E Uszuug us em Münchestäiner Blättli



Alti Garde Syte  12Alti Garde

 
 
 
 
FASNACHTSKALENDER 2017 
 
 
25.2.2017 Marsch-Übung in Haltingen (13.30 Uhr Badischer Bahnhof) 

 
5.3.2017 16:30 h Latärne-Vernissage in der Rätz-Stadt 

  17:45 h Latärne Ypfiffe  Treffpunkt Klingental 
  18:30 h Latärne mit Piccolo begleiten ins Hotel Basel 
 

  6.3.2017 04:00 h  Morgenstreich (1. + 2. Runde mit Stammverein/Junge Garde) 
07:00 h  Zmorge Stadthauscafé 
nach Ansage Abmarsch mit Stammverein vor Hotel Basel 
 
14:20 h  Treffpunkt Luftgässlein (Bäumleingasse) 
14:50 h  Abmarsch Richtung Comité Stainenberg 
18:15 h  Nachtessen im Volkshaus in der Brasserie 
20:00 h  Abmarsch 
   Gässle bis zum geht nicht mehr ! 
 

7.3.2017 14.00 h CCB-Kinderzygli 
 

   8.3.2017 13:30 h  Treffpunkt  Riehenstrasse/Hammerstrasse (Rest. Roma) 
14:10 h  Abmarsch Richtung Claraplatz vorbei am Comité 
16.15 h  CCB Apéro Rümelinplatz 
18:30 h  Nachtessen Restaurant „Kunsthalle“ 
20:30 h  Abmarsch 
21:15 h  Barfüsserkirche, Abmarsch mit Stamm und Junge Garde bis 3-König, 
ca. 22.00 gemeinsamer Halt im 3-König 
ca. 22:45 Gässle bis zum geht nicht mehr! 
 

9.3.2017 04:00 h  Schlusspunkt  Fasnacht 2017 
14:00 h  Laterne abbauen vor Cliquenkeller 
 

26.3.2017 Fasnachtsbummel  CCB Alte Garde  (siehe separate Einladung) 
            
  Fasnachtsteilnehmer bitte abmelden bei Nicht-Teilnahme 
            Anmeldung für Passiv-Mitglieder und Stamm bei Sibylle Brügger 

Obwohl s jo immer schön abwägslend s einte oder ander 
Gricht git stellt sich bi de meischte afangs Dezämber irgend-
wenn d Frog - gits dasjoor eigentlig Fondue oder Raclette am 
Kääsblausch? Me probiert denn z rekapituliere was me letscht 
Joor ka het, muess aber guet ufpasse well wenn dr erscht sich fascht sicher isch kunnt be-
stimmt e andere und seit - jä aber isch das nid vorletschtjoor gsi? Au ych bi sone Kandidatin 
wo jedes Joor wider muess überlege was es git. Als Raclettefan bin y nodüerlig immer happy 
wenni merk, ass s Fondue letschtjoor drako isch. Friener 
het Fondue für mi gheisse - y iss dehei scho Znacht, kum 
gnueg frieh bevor alle Kääs verschmolze isch, lueg d Kuchi-
mannschaft mit unschuldigem Bligg a und frog ob y ächt 
e handvoll puuri ungschmolzeni Kääsmischig döf ha. Mit 
dere däppe- le y denn an Blatz und während die andere ihri 
Brotmöggeli in die für mi eher ungniesbari Käässubbe ine-
daucht hän han y sozusage Käs mit Brot zum Znacht ka. Y ha 
immer wider brobiert aber bi nie wirklig uf e Fonduegschmagg ko. Bis zu 
däm ominöse Käsblausch wo dr Jugger an mim Disch gsässe isch. Anderi 
bringe Caquelon mit, dr Jugger sini halbi Grütterkuchi. E Hammer Idee han 
y dänggt und grad mol usprobiert wie die BrotKäsbölle uf e bitz frisierti 
Art schmegge. Und siehe da - y bi ufe Gschmagg ko han y ame mi eiges 
Arsenal an Gwürz drbi, wenni weiss, ass es neume Fondue git und y iss es 
ame sogar ganz freiwillig dehei. Wo ny denn das Joor usegfunde ha, dass 
ebe nid Raclette dra isch bin y zwar immer no bitz enttüscht gsi, aber mi 
trotzdäm uf e gmietlige Oobe gfreut. Y ha mini Gwürz ipaggt, bi ufs Velo 

gsässe und zum Käller gfahre. Won y abe ko bi sin scho e 
huffe CCBler gmietlig dört gsässe, hän sich mit 
Zdringge ideggt und gwartet bis d Kuchimann-
schaft (an dere Stell e riisegrosse Dangg an d 
Ursi und ihri Hälfer!) uf jede Disch e Käässub-
becaquelon gstellt het. Es isch flissig gsputtet 
worde und e gmietligi Stimmig gsi. Und rotet 
mol näbe wäm y an däm Oobe zuefällig gsä-
sse bi - richtig! Näbem Christian Jugger!

Kääsblausch
Gits das Joor Fondue oder Raclette?

E Interview mit em Tobi
Für alli wo s Wunder nimmt wie unseri Kopfladärnli entstande sin

Welli Arbetsschritt bruchts bis e Ladärnli fertig isch?
Zerscht wird s Motiv vorne und hinde ufs Ladärnli vorzeichnet. Dangg em Gérard wo mir das 
koschtelos zur Verfigig gschtellt het, han y nid alles miesse vo Hand vorzeichne, sondern mit 
ere Linoleumplatte könne stämple. 

As zweits mien d Ränder abkläbt wärde. Drnoo kunnt d Farb druf. Zerscht wärde alli Stelle 
wo Farb griege mit em hellschte Farbton vo dr jewilige Farb agmoolt. Bim 2. Durchgang wird s 
gliche mit dr zweithellschte Farb gmacht, usser nodüerlig döt wo am Schluss nur die hellschti 
Farb si sött. So gots denn wyter bis alli vier Farbe gmoolt sin. Meerfache übermoole mach y zum 

Farbdichti anezkriege, 
well s Ladärnli jo nid ka 
hintermoolt wärde. Als 
vierte Schritt duen y die 
Stelle, wo mien schwarz 
wärde mit Tusch amole. 
Nochär kömme d Kläber 
wäg und d Ränder wär-
de mit Tusch agmolt. 

Als näggschts kömme d 
Sitewänd dra. D Rändl-
li wärde wider abkläbt 
und s git zwei Farbasch-
trich plus d Schrift, wo 
mit Filzstift gmolt wird. 
Ab denn sin d Ladärnli 
barat zum Laggiere. 

Wie isch d Form vo de Ladärnli entstande?
Ufgrund vo dr Bstellmängi vo 220 Stügg (180 wärde ineren erschte Phase bemoolt) hän mr 
nid e klassischi Lachemeierform miese nä, sondern sälber öbbis dörfe kreiere. S Fünfegg han 
y denn sälber entworfe – e schlichti Form, aber trotzdäm kaini, wo de kasch im Laade kaufe, 
sondern öbbis CCB-Spezifischs.

Wie hesch du d Motiv usgsuecht und hets mol no e witers Motiv gä, wo wider gstriche hesch?
Y bi vo dr Glygge usgange und ha wele, dass sich jedes Mitglid ka mit ere Figur identifiziere und 
d Chance kriegt e Ladärnli uszsueche wo zunem basst. D Figure hän wie au all unseri Glyggeg-
späänli alli verschideni Eigeheite. Dr Ueli wo eher sträng und ärnscht luegt, dr Waggis wo lacht 
und fröhlig isch und dr Pierrot wo d Schönheit charakterisiert. Y ha mol no e Harlekin entworfe 
ka, aber well dä im Comic-Stil gmoolt gsi isch het er nid so guet zu de andere Figure basst.

Wie bisch uf die Farbe bzw. Farbtonabstimmige ko?
Wells e grossi Mängi und e grosse Ufwand isch, han y mr überlegt, wien y die ganz Arbet opti-
miere ka. E monochromi Farbgäbig isch drum am eifachschte, well y nid bi jedem Arbetsschritt 

muess dr Pinsel uswäsche. 

Wieviel verschideni Pinsel und Farb hesch pro Kopfladärnli bzw. in-
gesamt brucht?
Pinsel han y pro Kopfladärnli nur 3 brucht, bzw. 3 verschide breiti. Dr 
eint oder ander het nadierlig irgendwenn miesse ersetzt wärde. 
Pro Durchgang han y bi de Kopfladärnli 5 Farbe brucht. 4 Farbe pro 
Farbton plus schwarz, dh. insgesamt 20 Farbe und Schwarz. 

Hesch e bstimmti Reihefolg ka, wo de gmoolt hesch?
Y ha mit em Pierrot agfange und denn dr Waggis gmacht, well y gwüsst 
ha, dass die zwei Motiv ufwändiger sin als dr Ueli. D Farbreihefolg han 
y nach Luscht und Luune gmacht, die allererschti Serie isch sin die rote 
Pierrot gsi.

Wie vyyl Stunde bruchsch für e kompletts Ladärnli?
Do kann y numme schetze: Es kunnt e bitz ufs Motiv a, bime Waggis han y wäge de ufwändige 
Hoor und Zähn öbbe 3 Stund länger als für en Ueli. E Waggis brucht öbbe 7 Stund bis er fertig 
isch, e Ueli öbbe 4 und dr Pierrot öbbis zwüschenin. Nadierlig hätts vorhär no zimli vyyl z due 
gää, as y überhaupt ha können aafoo.

Wärde d Ueli bis zur Fasnacht no fertig?
Noch em ursprünglige Blan wäre si fertig worde. Well aber im Nochinein no Stäggeladär-
ne gwünscht worde sin, wo Priorität hän hets d Fertigstellig vo de Ueli e bitz verzögeret. An 
Wiehnacht sinn 144 Latärnli gmoolt gsi, 60 Pierrot, 60 Waggis und 24 Ueli. 36 Ueli fääle no. Die 
24 gmoolten Ueli und je 6 Pierrot und Waggis mien no laggiert wärde. (Anm. d. Red. Stand bi 
Redaktionsschluss)

Wo isch eigentlig vorne?
S Motiv isch vorne - s Gsicht het me jo schliesslig au vorne :)

Welles Motiv isch bi de CCBler s beliebtischte gsi und welli Farb isch am meischte usgsuecht 
worde?
Do muesch d Alex froge, si het das ganze gmanaged. An däre Stell e härzlige Dangg an sie für 
die ganzi Organisation! Anm. d. Red.: gemäss Alex sin am meischte Waggis usgsuecht worde 
und rot isch am beliebtischte gsi. Ufem 2. Platz 
kömme blau und grien und vor allem im Stamm 
d Ueli. 32 Lüt hän gar kei Farb-/Motivwunsch 
güsseret. Us allne Wunschagobe het s d Alex 
gschafft, d Ladärnli eso zuezteile, dass alli Mo-
tiv und Farbe öbbe glich oft verträtte sin. Es sin 
zwüsche 11 und 13 pro Ladärnliart.

Welles Ladärnli gfallt dir persönlig am beschte?
Vom Ufwand här dr Ueli. :) Die gääle und d lila 
Lämpli sinn vyyl schööner worde, als y dänggt 
hätt. Usgsuecht hän y mir persönlig aber no 
keins, je nach Stimmig gfallt mr wider e anders.

 Agända Alti
2017

25.2

2.3

6.-8.3	

26.3

8.6.	

Marschyiebig

Fasnachtshogg

Fasnacht

Bummel

Generalversammlig

immer aggtuell: www.ccb1911.ch     immer aggtuell: www.ccb1911.ch       immer aggtuell: www.ccb1911.ch

 Agända Stamm
2017	

16.2.

3.3

5.3.

6.-8.3

19.3

27.4

4.5

11.5

18.5	

1.6 	

8.6.

Marschyiebig

HoBa Deggoriere

Ladärneypfyffe

Fasnacht

Bummel

Damburehogg

Pfyfferhogg

Drummelipräsentation

Hauptversammlig

Yiebigsbeginn

Generalversammlig

 Agända Jungi

2017

16.2.

18.2

18.2

18.2

19.2.

23.2.

5.3.

6.-8.3

26.3

Marschyiebig

Larveabasse und 
-usgob 

Bsuech bim Ladär-
nekünschtler

Drummelibsuech

Würschtliblausch

Marschyebig (Spiil)

Ladärneypfyffe

Fasnacht

Bummel

Gschetzdi Scheenebuech-Bummlerinnen und -

Bummler 
                                                                  

Y haa wieder die groossi Ehr, Pflicht und Fraid,   

die zwelf scheenste Mäntig-Noomidääg  im Joor 

2015 usszriefe. Es sin das dr 
 

  5. Jänner    6. Juli   
  2. Hornig 3. Auguscht 
  2. Merz  7. Septämber  
13. April* 5. Oggtoober  

  4. Mai  2. Novämber 
  1. Juni 7. Dezämber 
 
*Verschiebig wägen Oschtermäntig!!! 

 
Träffpunggt isch wien allewyyl am Noomidaag 

am Zwai  im Elsässerhof, Hägemerstrooss 20, in 

Allschwil. Dr Byydraag isch jewyyls unveränderet 

wieder 20 Stitzli fir s’Zvieri, yygschlosse Gedrängg 

(Roote, Wysse, Bier, Grälleliwasser und Kaffi). 

 

Vyl Vergniege wintscht  dr Bummelhund 

 
 
 

Liebi Scheenebuech-Bummlerinne Liebi Scheenebuech-Bummler                                                                   Es isch mir wie allewyyl e groossi Ehr, Fraid und 
Pflicht au fir d‘Noochfolgere vom Bummel-Hund, 
em Bummel-Mysli,  d‘Bummel-Mäntig-Noomidääg 
im Joor 2016 derfen ussriefe. Es sin das dr  

  4. Jänner    4. Juli     1. Hornig 8. Auguscht*   7. Merz  5. Septämber    4. April 3. Oggtoober    2. Mai  7. Novämber   6. Juni 5. Dezämber  
*Verschiebig wäge 1. Auguscht!!!  

Träffpunggt isch wie allewyyl am Noomidaag am 
Zwai  im Elsässerhof, Hägemerstrooss 20, in 
Allschwil. Dr Byydraag isch jewyyls wieder 20 Stitzli 
fir s’Zvieri, yygschlosse Gedrängg à disgrezioon 
(Roote, Wysse, Bier, Grälleliwasser und Kaffi).  
Es frait sich druff und wintsch Eych vyl Vergniege   

s’Bummel-Mysli  
 
 
 
 
     
 
 
Vyl Vergniege winscht  
 dr Bummelhund  
 
 
 
 
 
 
 
 
 

Mir gratuliere dr Alex ganz härzlig zu ih-

rer Superleischtig am Offizielle! 

Dr CCB isch stolz uf di!

Impressione vom 

Drummeli-Yiebigs-

nomidag

REDAKTION@CCB1911.CH 

D Redaktion isch um alli Biiträg froh! 

Hesch Föteli oder suscht öbbis wo me 

könnt für die nägschti Usgoob bru-

uche, denn schigg si an: 

redaktion@ccb1911.ch

immer aggtuell: www.ccb1911.ch     immer aggtuell: www.ccb1911.ch       immer aggtuell: www.ccb1911.ch

 Agända Jungi

GSUECHT, GSUECHT, GSUECHT...!!!

Das isch e Hilferuef us em Undergrund

Mir sueche D
RINGEND!!!

Hälfer/inne f
ür dr Kellerb

etrieb an d
r Fasnacht.

Am Mändig 06.03
.17 ab 20.0

0 Uhr

Am Zyschdig 07.0
3.17 ab 18.0

0 Uhr

Am Mittwuch 08.03.1
7 ab 20.00 Uhr

 
Bitte mäldet euch 

doch bi mir.

Es wär schaad, 
wenn dr Käller an dr 

Fasnacht w
äge 

Personalmangel nid o
ffe könnt s

i.

Merci fürs Nochefroge b
i Fründe, Bekann

te, Verwandte, 

Nochbere, Cheffe, Coiffeure....

Härzlige Dangg und G
riessliEvely

ne Hurter Klodel

Tel:       06
1 331 32 60

Natel:    079
 630 00 87

Mail:      eve
lyne@klodel.ch

CCB-KÄLLERÖFFNIGSZYTE 

AN DR FASNACHT 2017

LADÄRNEYPFYFFE ab 18.
30-22.30

h

FASNACHTSMÄNTIG ab 20
.00h 

FASNACHTSZYSCHDIG ab 18
.00h 

FASNACHTSMITTWUCH ab 20
.00h

Mir freu
en ys 

wenn dr
 verbil

ueged
!

www.schlebach.ch

Dy Zentrum in
Sache Drummle!

Hoor

S Ziil vomene Goschdüm und ere Larve isch, ass me e Figur usspiilt und nüm weiss wär drunter
isch. Drum: d Hoor eso zämebinde und uffenä, dass sie NID unter dr Larve füre kömme! 
An de Hält dörf me denn jo sälbschtverständlig wider si neuschte Hoorschnitt zur Schau stelle...
			 
	 	
							       Däsche oder suschtigi
 
							       Verstauigsutensilie

CCB-Fasnachtsknigge
E baar eifachi Sache wo unsere Zug no grandioser mache!

 
Au do gilt: e Däsche sott zum Goschdüm bzw. 
dr usgspiilte Figur basse! Mir presentiere die 
Figur als ganzes und nid nur mitels Hose und 
Oberteil. Die Regle gilt übrigens au für Rugg-
sägg!

Schueh
Au d Schueh seht me an dr Fasnacht - usser 
me het grad Gamasche a! Drum au do - 
schlichti dunggli Schueh - die wysse Turn-
schueh ka me denn im Friehlig wider azieh!







Die Letscht




